
SAOPŠTENJE ZA JAVNOST
Učesnici skupa “Zapadni Balkan i Evropa 2020” složili se da je RCC najspremniji za pomoć pri usklađivanju regionalnih programa sa strategijom Evropa 2020

BRISEL/SARAJEVO, 31. mart 2011. godine – Preko 100 učesnika skupa Zapadni Balkan i Evropa 2020 – ka usklađivanju i rastu, koji je okupio regionalne inicijative i međunarodne donatore zaključili su danas u Briselu da je Savjet za regionalnu saradnju (RCC) institucija koja je najspremnija da pomogne u usklađivanju regionalnih programa sa ciljevima Strategije Evropske unije (EU), Evropa 2020.

Učesnici su se dogovorili da Sekretarijat RCC-a blisko sarađuje sa regionalnim inicijativama, koje su usmjerene na reforme i razvoj jugoistočne Evrope.

Dvodnevna konferencija, koja je okončana danas, osmišljena je u cilju dopunjavanja strategije Evropa 2020 za pametan, održiv i održiv rast u kontekstu priprema država zapadnog Balkana za članstvo u EU. Konferenciju je organizovao Sekretarijat RCC-a.

U uvodnom govoru na konferenciji koja je otvorena u Evropskom Parlamentu (EP), generalni sekretar RCC-a, Hido Biščević rekao je kako postaje sve očiglednije da ne postoje magični štapići kojima bi se odagnala siva slika privreda u zemljama jugoistočne Evrope. 

“Umjesto toga, moramo da se okrenemo osnovnim stvarima – rješavanju preostalih političkih pitanja u regionu u interesu stabilnosti i predvidivosti, završetku tranzicijskog procesa i okupljanju oko projekata čiji je cilj oporavak i razvoj regiona. Upravo zato poziv našim zemljama da udruže napore na implementaciji Evrope 2020 dolazi u pravo vrijeme.”
Eduard Kukan, član EP i predsjedavajući Delegacije za odnose sa Albanijom, Bosnom i Hercegovinom, Srbijom, Crnom Gorom i Kosovom, istakao je da bi strategija Evropa 2020 trebala dati podstrek zemljama Zapadnog Balkana kao budućim članicama EU da se zalažu za provođenje reformi u regionu.

“Savjet za regionalnu saradnju je najspremniji za vođenje ovog procesa i osmišljavanje projekata kojima se prioriteti Zapadnog Balkana usklađuju sa ciljevima Evrope 2020.”

Michael Leigh, direktor Direkcije za proširenje u Evropskoj komisiji naglasio je da je RCC dobro pozicioniran za okupljanje regionalnih lidera i inicijativa.

“Veoma je važna saradnja u pitanjima energije, infrastrukture, borbe protiv korupcije i organizovanog kriminala, promociji društvene kohezije, slobodi izražavanja, kao i prevazilaženju uticaja ekonomske krize. Program Višekorisničkog instrumenta za pretpristupnu pomoć mogao bi se uskladiti sa strategijom Evropa 2020, a zemlje koje su na putu za članstvo na taj način povezati sa ciljevima ove strategije.”

Sastanak je okupio predstavnike više od 30 regionalnih inicijativa i radnih grupa, 15 vodećih međunarodnih finansijskih institucija i bilateralnih donatora, kao i predstavnike Evropske komisije i Evropskog Parlamenta.

Učesnici su raspravljali o novom modelu rasta za region, metodama za oslobađanje konkurentnosti, podršci razvoju infrastrukture i održivog rasta, kao i načinima da se dopuni i poveća vrijednost nacionalnih nastojanja putem regionalnih programa. 

Sekretarijat RCC-a predstavio je preliminarna saznanja iz ankete koja je provedena ove godine o regionlnim inicijativama i radnim grupama koje rade u zemljama jugoistočne Evrope i čije su aktivnosti usmjerene prema njima. Ova saznanja upućuju na to da postoji potreba za boljim umrežavanjem, podizanjem svijesti o radu ovih inicijativa, boljom racionalizacijom njihovih aktivnosti i većim učešćem civilnog društva u radu RCC-a i drugih organizacija. 30 inicijativa je učestvovalo u anketi o opštim i institucionalnim aspektima, finansiranju, projektima i aktivnostima, kao i koordinacijskim aktivnostima koje su potrebne da bi ove inicijative bile efektivnije. 

Svi materijali sa konferencije mogu se pronaći ili će biti dostupni narednih dana na web stranici RCC-a www.rcc.int (direktno na http://www.rcc.int/index.php?action=page&id=32). 
_________________________

Kao nasljednik Pakta stabilnosti za jugoistočnu Evropu, Savjet za regionalnu saradnju (RCC) pomaže regionalnu saradnju i podržava evropske i evro-atlantske integracije u jugoistočnoj Evropi. Savjet je svom radu usredsređen na privredni i društveni razvoj, infrastrukturu i energetiku, pravosuđe i unutrašnje poslove, bezbijednosnu saradnju, izgradnju ljudskih potencijala i parlamentarnu saradnju. Sjedište RCC-a je u Sarajevu, Bosna i Hercegovina.
______________________________________________________________________________________

